
Alþingi 
Erindi nr. Þ

komudagur £
12 7 /2  3^ 
II. 2601

24.11.2001

Samgöngunefnd Alþingis 
Hr. Ágúst Geir Ágústsson 
Nefndarritari

Efni: Umsögn Flugskóla íslands hf. á frumvarpi til breytinga á lögum um loftferðir, 252. mál, 
eftirlitsheimildir Flugmálastjórnar, flugvernd, gjöld o.fl.

Fyrir hönd Flugskóla íslands hf. (hér eftir nefndur IFA) hafa undirritaðir lesið yfir 
frumvarp til laga um breytingu á lögum um loftferðir, nr. 60/1998 og vilja koma eftirfarandi 
athugasemdum/ábendingum þar um á framfæri:

1. Athugasemd við 3. gr. frumvarpsins

í greininni segir: “Flugmálastjórn íslands er heimilt að áskilja að fyrirsvarsmenn, þ.e.
framkvæmdastjóri, tæknistjóri og gæðastjóri..... ”
Þarna telur IFA að æskilegt sé að nefna einnig flugrekstrarstjóra.

Þá segir einnig i þessari grein: “Flugmálastjórn Islands er hvenær sem er heimiit að 
gera úttektá starfsstöðvum framleiðenda og viðhaldsaðiia og er.....”
IFA tekur undir það að eftirlitsaðilum Flugmálstjórnar sé gert kleift að gera úttekt á 
starfsstöðvum hvenær sem er en jafnframt telur IFA það eðlileg og vönduð 
vinnubrögð að eftirlitsaðilar Flugmálastjórnar boði úttekt sína með hæfilegum fyrirvara 
til viðkomandi aðila. Hæfilegur fyrirvari gæti og er að sjálfsögðu breytilegur eftir eðli 
málsins hverju sinni en þó aldrei styttri en svo að komið sé að vinnandi mönnum að 
óvörum. Því er það tillaga IFA að inn í þessa 3. gr. frumvarpsins verði sett ákvæði 
þess efnis að eftirlitsmenn Flugmálastjórnar sé skilt að þoða úttekt sína með 
áðurnefndum fyrirvara.

2. Athugasemd við 8. gr. frumvarpsins

Varðandi gildistíma á leyfi til starfrækslu flugvallar í þágu almenningsflugs telur IFA 
það athugunarvert hvort ekki sé rétt að við útgáfu slíks leyfis gildi sömu reglur og t.d. 
við útgáfu leyfis til flugkennslu. Þ.e.a.s. að fyrsta leyfi sé veitt til eins árs en eftir það 
sé leyfið veitt til fimm ára í senn.

3. Athugasemd við 9. gr. frumvarpsins 

Sama athugasemd við 8. gr. frumvarpsins.

4. Athugasemd við 15. gr. frumvarpsins

í lok greinarinnar segir: “.....getur hvenær sem erfe llt viðurkenningu sína ú rg ild i.”
Með þessu telur IFA að verið sé að fela Flugmálastjórn gríðarlega vandmeðfarið og 
mikið vald sérstaklega þegar litið er til þess að hér er á stundum verið að tala um 
atvinnuréttindi viðkomandi aðila. Hér telur IFA nauðsynlegt að stigið verði ákaflega 
varlega til jarðar og þess gætt að ekki sé verið að veita starfsmönnum 
Flugmálastjórnar svo stóran, mikinn og frjálsan refsivönd að honum verði hægt að 
sveifla að geðþótta hverju sinni. Einnig þarf að tryggja að þeir sem beitt geti slíkum 
refsivendi hafi til þess tilhlýðilega þekkingu, menntun og reynslu í flugheiminum!
Því miður hafa íslenskir flugrekstraraðilar/flugmenn dæmi þess að Flugmálastjórn hafi 
áður ætlað að taka sér vald til þess að svipta menn réttindum sínum og jafnvel, máli 
sínu til stuðnings, bent á nefnd á sínum vegum sem hvergi átti sér lagastoð né að 
viðkomandi mál hafi fengið eðlilega, faglega eða sanngjarna umfjöllun.



Flugskóli íslands hf. hefur einnig fundið fyrir því í sínum rekstri að ákveðnir yfirmenn 
hjá Flugmálastjórn vilji, í krafti embættis síns, fjarstýra því hverjir komi til starfa sem 
yfirmenn skólans. Þar telur IFA starfsmenn Flugmálastjórnar komna langt út fyrir 
starfsvið sitt.

í athugasemdum við einstakar greinar frumvarpsins segir í lok fyrstu málsgreinar í 
athugasemd við 3. gr að “Eftirlit stofnunarinnar beinist einkum að þv l að verkferlar séu 
skilgreindir, eftir þeim sé farið og að aæðakerfi sé traust oq fvlat fast fram. ” Að mati IFA er 
þetta allt saman gott og gilt og eðlileg krafa til flugrekstraraðila hér á landi. Það sem vekur 
hins vegar eftirtekt og nokkra furðu er það að Flugmálastjórn sjálf er eftirbátur allra stærri 
flugrekstraraðila hérlendis hvað varðar traust gæðakerfi og framfylgni þess eins og raunar 
hefur margoft komið fram í fjölmiðlum og annarsstaðar. Það má Ijóst vera að öll sú umræða 
um og gagnrýni á Flugmálastjórn sem verið hefur áberandi í þjóðfélaginu allt síðastliðið ár, 
vegna Skerjafjarðarslyssins, flugvélar Flugmálastjórnar o.fl. mála, má að miklu leyti skrifa á 
ákaflega ófullkomið gæðakerfi innan stofnunarinnar sjálfrar. Gæðakerfi sem að sjálfsögðu ætti 
að vera íslenskum flugrekstraraðilum til fyrirmyndar enda hefur flugmálastjóri sjálfur lýst því 
yfir opinberlega að hann hafi ráðið til starfa hjá Flugmálastjórn prófessor í gæðastjórnun til að 
sinna þeim málum fyrir hönd stofnunarinnar. Nú eru líklega orðin ein þrjú ár síðan að 
viðkomandi prófessor kom til starfa og deginum Ijósara að Flugmálastjórn sjálf væri búin að 
stöðva þann flugrekstraraðila fyrir löngu sem ekki væri kominn með virkt gæðakerfi eftir 
þriggja ára rekstur.
Það hlýtur að vera vilji löggjafavaldsins við setningu laga til handa framkvæmdavaldinu og að 
sama skapi metnaður framkvæmdavaldsins að það taki til í eigin garði og rækti svo 
trúverðugleiki laganna og framkvæmd þeirra sé óumdeild.

Að lokum segir í fylgiskjali með þessu frumvarpi að tilgangur frumvarpsins sé að veita 
Flugmálastjórn vald til að ákveða sviptingu fluqréttinda til skamms tíma og efla eftirlit 
stofnunarinnar með það að markmiði að auka flugöryggi. Við lestur þessa frumvarps finnst 
undirrituðum hins vegar að hér sé verið að veita Flugmálstjórn aukið vald til þess að afturkalla 
flugrekstrarleyfi viðkomandi aðila en ekki flugréttindi einstakra flugmanna.
Það er skoðun IFA að þetta frumvarp sé í heild sinni til bóta á gildandi lögum um loftferðir. IFA 
vill hins vegar undirstrika sérstaklega áðurnefndar vangaveltur sínar þess efnis að útvíkkun á 
heimild Flugmálastjórnar til refsinga og eða afturköllunar á starfsleyfi sé ákaflega 
vandmeðfarið og að tryggja þurfi að slíkt vald sé ávallt og einungis undir traustri stjórn æðstu 
manna sem sannarlega hafi til þess fallna menntun, þekkingu og reynslu sem komi í veg fyrir 
misbeitingu slíks valds.
Það er öllum Ijóst sem til þekkja í hinum íslenska- sem og alþjóðlega flugheimi að eftirlits- og 
leiðbeiningarskylda Flugmálastjórnar er mikil. Mikil aukning í íslenskum flugrekstri og 
flugkennslu hér á landi krefst eðlilega aukins mannskaps hjá Flugmálastjórn. Það er hins 
vegar skoðun IFA, og margra ef ekki flestra annarra flugrekstraraðila hér á landi, að því miður 
sé það greinilegt og komi bersýnilega niður á faglegri afgreiðslu mála af borðum 
Flugmálastjórnar að þar er skortur á starfsfólki sem hefur nauðsynlega menntun, reynslu og 
þekkingu til að geta starfað sem eftirlitsmaður Flugmálastjórnar með flugrekstri og/eða 
skírteinismálum flugmanna og kvenna. Þessu til staðfestingar má til dæmis nefna að hjá 
skírteinadeild Flugmálastjórnar í dag starfar ekki einn einasti aðili með fullnaðar 
flugmannsmenntun né víðtæka eða staðgóða reynslu úr flugrekstri. Þetta er þó sagt með fullri 
virðingu fyrir því annars ágæta starfsfólki sem þar er sem án efa sinnir störfum sínum eftir 
bestu vitund og getu en skortir bara oft á tíðum þá reynslu og þekkingu sem fenginn er 
annarstaðar frá en laganna bókstaf.

Með þökk fyrir það tækifæri að fá að tjá okkur um þetta frumvarp,

Virðingarfyllst;

Skólastjóri/Framkv.stjóri

Össur Brynjólfsson (sign) 
Flugrekstrarstjóri


